Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 9fed o Ebrill 2013, yn Ystafell Glaslyn, Y Ganolfan, Porthmadog
Presennol: Cynghorwyr Alwyn Gruffydd (Cadeirydd), Angharad ab Iorwerth, Gavin Buckley, Gwyn Davies, Selwyn Griffiths, Carol Hayes, Jason Humphreys, Dafydd I. Jones,  Gwilym Jones, Bethan O. Rees Jones, Dafydd Prichard, R. Elwyn Thomas.
Ymddiheuriadau: Cynghorwyr Melfyn Edwards, Richard Williams.
Adroddiad y Cadeirydd:
Croesawyd pawb i’r cyfarfod gan y Cadeirydd.

Nodwyd tristwch yr ardal o ddeall am farwolaeth y cyn-gynghorydd Ifor Lewis, neu Ifor Tyddyn
Adi, fel yr adnabuwyd yn lleol, Roedd yn gyn-aelod o’r Cyngor Tref, Cyngor Dosbarth Dwyfor a

Chyngor Gwynedd. Roedd yn un o gymeriadau mawr y fro , yn ddyn hoffus a hael. Estynnwyd
cydymdeimlad cywir at ei deulu a’i ffrindiau. Cododd aelodau’r Cyngor ar eu traed am funud o 
dawelwch.
Ar nodyn hapusach braf oedd gan y Cadeirydd adrodd fod y Cyng. Richard Williams adref yn dilyn

llawdriniaeth i gael clun newydd. Disgwylid ei groesawu yn ôl yn fuan iawn a’i weld yn dringo

mynyddoedd yr ardal unwaith eto. Cytunwyd i ddanfon nodyn i ddymuno gwellhad buan iawn iddo.
Llongyfarchwyd plant y fro oedd wedi mynd trwodd i Eisteddfod Genedlaethol yr Urdd Sir Benfro
2013. Dymunwyd yn dda iawn iddynt a bob llwyddiant.  Nodwyd gwerthfawrogiad o waith caled

eu hathrawon, cefnogaeth y rhieni ac ymroddiad y plant.
Dymunai hefyd longyfarch y Cyng. Dafydd Prichard ar ei ben-blwydd arbennig mis diwethaf gan 
ddymuno yn dda iddo.
686  Cofnodion Y Cyfarfod Diwethaf – Cadarnhau cywirdeb cyfarfod  12fed o Fawrth  2013. 

Penderfynwyd  : derbyn y cofnodion fel y rhai cywir.
687  Cofnodion Pwyllgor Pont Britannia – 14eg o Fawrth 2013.
Penderfynwyd  : derbyn y cofnodion fel y rhai cywir. Ychwanegodd y Cynghorydd Jason Humphreys ei fod am baratoi adroddiad o’r ‘Road Safety Audit’ swmpus sydd wedi dod i law gan nodi beth sydd wedi ei gwblhau ac argymell beth sydd yn parhau i fod angen sylw.
688  Cyfle i’r Cynghorwyr ddatgan diddordeb.
Trafodwyd os oedd angen i gynrychiolwyr Breuddwydion Bro ddatgan diddordeb gan nad oedd
cofnod o enwebu'r cynghorwyr fel cynrychiolwyr o ‘r Cyngor Tref. Codwyd y mater gan y 

Cyng. Gwyn Davies. Ymateb y Cadeirydd oedd mai yno yn rhinwedd ei swydd fel Cadeirydd y
Cyngor Tref ydoedd a nododd y Cynghorwyr Angharad ab Iorwerth a Jason Humphreys eu bod 
hwythau dan yr  argraff  eu bod yn cynrychioli’r Cyngor Tref. Gan nad oedd cofnod o’u henwebu i
gynrychioli’r cyngor ar y pwyllgor rheoli cwestiynwyd hyn ymhellach. Nodwyd eu bod yn fwy na
parod i beidio mynd pe dymunai’r Cyngor enwebu eraill. Cwestiynodd  y Cyng. Selwyn Griffiths os
oedd y Cyngor Tref wedi bod yn rhan o sefydlu Breuddwydion Bro onid eu bod yn sefyll i reswm y
byddai gan y Cyngor Tref gynrychiolaeth ar y pwyllgor llywio? Cynigiodd y Cyng.Angharad
Ab Iorwerth roi'r mater ar y rhaglen mis nesaf i’w drafod ymhellach gan geisio cael canlyniad
boddhaol i’r camddealltwriaeth hyn. Derbyniwyd mai mater i’r cynghorwyr perthnasol oedd i
ddatgan diddordeb neu beidio.
Materion i’w dwyn gerbron  :
689
Ynni gwynt – Cynghorydd Bethan O Rees Jones

Cafwyd adroddiad cynhwysfawr gan y cynghorydd ar ôl iddi symleiddio'r adroddiad swmpus ‘Canllawiau cynllunio ar Ynni gwynt ar y Tir’. Canllawiau Cyngor Gwynedd yw gwrthod ceisiadau am dyrbinau fwy na 5 mega watt. Roedd Cyngor Môn wedi cael ymgynghoriad gan gomisiynydd er mwyn sicrhau fod ystyried llawn yn cael ei roi i’r ceisiadau cynllunio. Nodai fod amrywiaeth mawr yn y rheolau cynllunio ynglŷn â thyrbini gwynt. Dymunai’r Cyng. Bethan O. Rees Jones argymell fod Breuddwydion Bro yn edrych ar y posibilrwydd o ddefnyddio ynni naturiol yr ardal  fel rhan o’u cynllun datblygu i’r ardal, gan nodi'r budd economaidd i’r ardal o’r fath ddatblygiadau. Roedd am weld y Cyngor Tref yn cefnogi datblygu ynni gwynt a llanw’r môr yn yr ardal gan weld yr ardal yn ennill o’r buddsoddi. Ymatebodd y Cyng. Jason Humphreys fod barn gyhoeddus yn gyffredinol yn erbyn gweld tyrbinau gwynt yn difetha tirlun yr ardal. Roedd yn gwrthwynebu creu ynni gwynt ar y tir ond o blaid edrych i mewn i’r posibilrwydd o greu ynni o lanw’r môr. Roedd am gynnig fod Cyngor Tref Porthmadog yn derbyn mewn egwyddor i wrthod ceisiadau cynlunio am dytbinau gwynt ar y sail fod angen cynnal delwedd yr ardal.  Roedd Cyng. Gavin Buckley yn eilio'r cynnig hwn a gariwyd drwy  bleidlais o 6 i 3. Nodwyd mai gan Gyngor Gwynedd fyddai'r penderfyniad terfynol.
690
Tâl parcio i’r anabl ar draeth Morfa Bychan  - Y Cynghorydd Alwyn Gruffydd.
Cymerodd Is-gadeirydd y Cyngor, y Cynghorydd Angharad op Iorwerth y Gadair ar gyfer yr eitem hon.

Nododd y Cyng. Alwyn Gruffydd fod ei gais i gael caniatâd i barcio am ddim ar draeth Morfa Bychan i bobl anabl sydd efo bathodynnau glas wedi methu. Teimlai siom o orfod codi'r mater yn y Cyngor Tref fel hyn ond teimlai yn gryf na ddylid rhoi arian o flaen hawlia i’r anabl. Adroddodd y Cyng. Gwyn Davies iddo drio hyn o’r blaen ond oherwydd camddefnyddio o fathodynnau glas methiant fu’r cais. Erbyn heddiw nododd fod lluniau ar y bathodynnau glas yn lleihau’r  siawns i dwyllo.
Penderfynwyd: ysgrifennu i fynegi siom a thynnu sylw at yr annhegwch at y Swyddog Morwrol - Barry Davies, Swyddog Cydraddoldeb Cyngor Gwynedd – Gareth Roberts gan  gopïo Dylan Rhys Jones - Swyddog Mynediad y Cyngor i’r llythyr.
691  
Hawliau Tramwy- Cynghorydd Gwyn Davies
Adroddodd y Cyng. Gwyn Davies iddo astudio’r adroddiad uchod gyflwynwyd yn y cyfarfod diwethaf.  Teimlai fod Cyngor Gwynedd yn ceisio rhoi mwy a mwy o gyfrifoldeb ar y Cyngor Tref. Mae Cyngor Gwynedd yn argymell torri gwair 2/3 gwaith y tymor ond ddim yn sôn pwy sydd am dalu am y toriad ychwanegol. Nododd hefyd fod Cyngor Gwynedd am wneud archwiliad o sampl o’r llwybrau.  Mae llwybrau Statws 1 a 2 yng nghyfrifoldeb Cyngor Tref ond mae Cyngor Gwynedd yn  bellach am ychwanegu llwybrau Statws 3 hefyd fydd yn golygu llawer mwy o waith a chostau.
Cynigwyd gofyn i gael torri llwybr  o gamfa Tyddyn Llwyn i gamfa troed Moel-y-Gest.
Nododd y Cyng. Davies fod dyddiad cau i gofrestru  llwybrau yn 2025 a ni fyddai cyfle wedyn i ofyn am gofrestru unrhyw lwybrau. Gan fod defnydd rheoliad o lwybr Capel Peniel ni ddylai fod problem cofrestru’r llwybr hwn. Gallai amryw o’r cynghorwyr dystio i’r defnydd hwn dros gyfnod o 25 mlynedd yn ogystal ag amryw o’r cyhoedd sydd wedi bod yn siarad efo’r Cyng. Gwyn Davies. Yn y gorffennol nid oedd gan y tir feddiannwr wrthwynebiad i gofrestru’r llwybr. 
Penderfynwyd : ysgrifennu at y Swyddog yng Nghyngor Gwynedd i holi beth yn union yw’r broblem efo cofrestru’r llwybr hwn gan gynnwys yn y llythyr yn nodi enw’r tir feddiannwr sef Hughes, Fferm Mathafarn yn Llanwrin ger Machynlleth a’r asiant yw cwmni Farmers’ Mart, Dolgellau. Dylai’r llythyr hefyd gynnwys y pwyntiau uchod ynglŷn â’r torri ychwanegol , cyfuno llwybrau 1,2 a 3 a chamfa Tyddyn Llwyn i droed Moel y Gest.
692
Problemau draeniad gerddi Pensyflog - Cynghorydd Gwyn Davies
Adroddodd y Cyng. Gwyn Davies ei fod wedi ymweld  â Pensyflog dwywaith ac wedi cyfarfod efo Dafydd Roberts o Cyfoeth Naturiol Cymru (Asiantaeth yr Amgylchedd gynyt) a pherchennog rhif 30 Pensyflog. Roedd Alun Wyn Jones , Swyddog Cyngor Gwynedd wedi methu bod yn bresennol. Dangosodd luniau yn dangos yn amlwg fod problemau efo dŵr yn sefyll yn y gerddi. Mae problemau dŵr hefyd yn codi yn y tai yng nghanol y stâd erbyn hyn. Mae dwy ffos yn rhedeg  ger y stâd ac nid yw un ohonynt wedi ei glanhau erioed. Mae cwmni Railtrack wedi gosod ffens 5 troedfedd i ffwrdd o’r ffos ac erbyn hyn mae preswylwyr dau dŷ wedi adeiladu siediau ar y tir yma. Mae ffos arall yn rhedeg 200 llath i ffwrdd o’r brif ffos. Mae cwmni Railtrack wedi gwrthod glanhau'r ffosydd yma yn y gorffennol. Mae cofnod o’r broblem yn myn yn ôl i 1984 yn cydnabod y broblem ond gwrthodwyd gwneud dim amdano.
Mae Dafydd Roberts and yrru adroddiad llawn i’r Cyngor Tref erbyn y cyfarfod nesaf.

Penderfynwyd : Derbyn adroddiad llafar Cyng. Davies a disgwyl am yr adroddiad llawn.

693 
Cadwraeth coed Borth y Gest - Cynghorydd Gwyn Davies
Adroddodd y Cyng. Gwyn Davies ei fod wedi cyfarfod gydag Adam Daniel, Swyddog Bioamrywiaeth Cyngor Gwynedd a’i fod yn gefnogol iawn i ofyn am orchymyn cadwraeth ar y coed o danb sylw.
Penderfynwyd : Derbyn yr adroddiad a disgwyl am y datblygiad nesaf.
694 
Cyfarfod gyda’r Siambr Fasnach- Cadeirydd
Yn dilyn cyfarfod mis diwethaf, gwahoddwyd cynrychiolaeth o’r Siambr Fasnach i gyfarfod heno a’r cynghorwyr ond nodwyd gan Gadeirydd y Siambr y dymunent gwrdd â chynrychiolaeth o’r Cyngor Tref yn hytrach na’r cyngor llawn. Gan fod cyngor yn awyddus i gydweithio efo’r Siambr cynigwyd fod dirprwyaeth yn cyfarfod a nhw yn fuan. Cynigwyd gan Cyng. Gwilym Jones ac eiliwyd gan Cyng. R Elwyn Thomas. Y clerc i drefnu cyfarfod a’i fynychu ynghyd a'r  Cynghorwyr Alwyn Gruffydd, Selwyn Griffiths a Jason Humphreys.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W RHOI AR Y RHAGLEN AR GYFER Y CYFARFOD NESAF.

· Pryder am sefyllfa tai fforddiadwy i bobl leol- Cynghorydd Selwyn Griffiths
· Troad i fynwent Penamser – Cynghorydd Bethan O Rees Jones
· Bws 38 o Bermo i Borthmadog - Cynghorydd Gavin Buckley
· Breuddwydion Bro- Cynghorydd Angharad ab Iorwerth
GOHEBIAETH : 
695
Ombwdsman – ‘Eisiau Cwyno am Gorff Cyhoeddus?’
Penderfynwyd: derbyn y wybodaeth.

696
Cyngor Iechyd Cymunedol 
Penderfynwyd: Derbyn y wybodaeth gyda siom.
697
Breese Gwyndaf – Ffordd Osgoi Porthmadog.
Penderfynwyd:  Llythyru yn ôl yn datgan nad oes mwy o wybodaeth gan y Cyngor Tref a’i gyfeirio at Arwel Williams (Tom Parry) oedd wedi trafod y cynnig efo'r Cwmni Ffordd Osgoi  ar ran y Cyngor Tref. 
698  
Cyngor Gwynedd – Ymgynghoriaeth – Llwybr ger y Parc
Penderfynwyd:  Ysgrifennu yn ôl i gwestiynu'r cyfeiriadaeth at y clinic. Nodwyd na ddylid defnyddio arian trethdalwyr i atgyweirio wal breifat. Nodi yn y llythyr y pryderon eto am iechyd a diogelwch gan nodi fod y llwybr ar gau ers ddiwedd yr haf ac er bod arwydd yn nodi ei fod wedi cau bod aelodau o’r cyhoedd yn ei anwybyddu ac  parhau i ddefnyddio'r llwybr.Y llythyr i holi eto pam nad yw diogelu'r cyhoedd yn dod yn flaenllaw a bod uinrhwy ddadlau am berchnogaeth y wal yn dilyn ei hatgyweirio.
699  
Dafydd Elis-Thomas - prinder meddygon teulu yn ardal Porthmadog
Penderfynwyd: derbyn y wybodaeth. Ategodd y Cyng. Selwyn Griffiths iddo yntau dderbyn sicrhad na fydd pobl Porthmadog heb feddyg. Nododd fod  Bwrdd Iechyd Betsi Cadwaladr yn gwneud pob ymdrech i geisio recriwtio meddyg teulu newydd i’r Feddygfa Wen ac y byddai meddygon locwm yn gwasanaethu yno yn y cyfamser pe methid ag apwyntio mewn da bryd.
700  
Cyngor Gwynedd - Gorchymyn parcio Cei  Bach (Greaves) a Borth-y-Gest
Penderfynwyd: derbyn y wybodaeth ond ysgrifennu i gywiro enw Cei Greaves (nid Cei Bach).
701
Un Llais Cymru – Adfywio Cymru
Penderfynwyd :  derbyn y wybodaeth.

702
Cyngor Gwynedd – rhaglen waith Cyfadran yr Amgylchedd mis Ebrill 2013. 
Penderfynwyd : derbyn y wybodaeth gan ofyn am gopi o’r cynlluniau.  Cyfarfod brys i’w drefnu wedyn rhwng Cynghorwyr Bethan  O Rees Jones, Alwyn Gruffydd ,Selwyn Griffiths a Jason Humphreys.
703
Un Llais Cymru – Penodi i Awdurdod Parc Cenedlaethol Eryri.
Penderfynwyd:  derbyn y wybodaeth ond ysgrifennu i fynegi siom nad yw’n manylion yn dynode  fod  siarad yr iaith Gymraeg yn hanfodol i’r swydd.
704 Materion ariannol.
      Biliau i’w talu :
Glenda Burke – gweinyddol -  stampiau, inc, papur


=
£31.20
Glenda Burke – cyflog mis Mawrth 2013




=
£333.33
Cyllid a Thollau EM – treth incwm clerc mis Mawrth 2013

=
£83.33
SLCC – Cymdeithas Y Clercod





=
£108.00
Derbyniadau:

Cyllid a Thollau EM – Ad –daliad 2011/2012



=
£400.00

Datganiad cyfrifon a’r ffurflen flynyddol sydd i’w chyflwyno i’r archwilydd mewnol ar yr 20fed o Fai 2013. 
Penderfynwyd : talu’r biliau uchod  a derbyn y datganiad blynyddol sydd i’w gyflwyno i’r archwilydd mewnol. Cwblhawyd adran 2 o’r ffurflen flynyddol gan nodi y bydd hysbyseb i’r cyhoedd gael archwilio'r cyfrifon yn mynd ar yr hysbysfwrdd ar y 17eg o Ebrill tan yr 2il o Fai 2013. Derbyniwyd cais y Clerc i’r Pwyllgor Cyllid gyfarfod cyn y 26ain o Ebrill gan fod yr archwiliwr mewnol wedi cynnig derbyn  cyfrifon Cyngor Tref Porthmadog a'r 26ain o Ebrill yn lle’r 20fed o Fai 2013.Byddai hyn yn gwneud pethau yn haws i gyrraedd dyddiad cau'r archwiliwr allanol (31ain o Fai 2013).
705 Breuddwydion Bro.

Roedd dwy anfoneb wedi cyrraedd am gostau cyfieithu a hwyluso cyfarfod dechreuol Breuddwydion Bro. Cyfeiriwyd at benderfyniad gwreddiol y Cyngor i gyfarfod costau cyflogi swyddog am £661.44 ac uchafswm costau cyfieithu a hwyluso o £200 yr un – sef cyfanswm o £1,661.44 Roedd un anfoneb wedi ei dalu am £961.44 oedd yn cynnwys cyflog y swyddog a chostau hysbysebu'r cyfarfod dechreuol (oedd wedi bod yn llwyddiant mawr) gan adael £100 ar ôl. Ond biliau’r hwylusydd a’r cyfeithydd eto i’w talu sef cyfanswm o £649.00. Teimlai rhai nad lle'r Cyngor Tref oedd cyfarfod a’r costau ychwanegol yma. Adroddodd yr Is-gadeirydd mai dyma'r unig ymrwymiad oedd gan y Cyngor Tref ac er bod tri chyfarfod arall wedi ei drefnu, roedd grantiau a ffynonellau ariannu eraill wedi eu canfod i dalu am y rheini. 
Nododd y Cyng Gwilym Jones pe na fyddai’r Cyngor yn talu'r swm dyledus yma y gallai rhoi dyfodol y prosiect i gyd yn y fantol a gydag ariannu wedi ei sicrhau ar gyfer y tri chyfarfod nesaf ni fyddai hyn yn adlewyrchiad da o’r Cyngor Tref.
Cynigiodd y Cyng Gwyn Davies i beidio eu talu, Cyng. Carol Hayes yn eilio.
Cynigiodd y Cyng. R Elwyn Thomas i dalu'r anfonebau hyn am £649 gan nodi na fyddai dim mwy o gyfraniad gan Gyngor Tref Porthmadog i’r prosiect gyda Cyng Selwyn Griffiths yn eilio.  Cariwyd y cynnig hwn gyda 7 pleidlais o blaid a 2 yn erbyn.
Fel ôl-nod atebodd y Cyng Angharad ab Iorwerth bwynt oedd wedi codi yn y trafodaethau ynglŷn â thalu am logi ystafell yn y Ganolfan i gynnal y cyfarfodydd Breuddwydion Bro. Gan mai trwy’r  Cyngor Tref oedd y cyfarfod cyntaf ni fyddai taliad am yr ystafell ond cadarnhaodd y bydd y grantiau yn talu am logi stafelloedd o hyn ymlaen.
Trafodwyd yr ohebiaeth hwyr ganlynol oedd angen sylw cyn y cyfarfod nesaf.
706 Hysbyseb adnewyddu yswiriant blynyddol y Cyngor wedi cyrraedd. 
Adroddodd y Cyng Ken Williams fod angen astudio’r ddogfen hon yn ofalus oherwydd oblygiadau ynglŷn â goleuadau Nadolig. Penderfynwyd : ei drafod ym Mhwyllgor Cyllid mis Ebrill 2013.
707  Gwahoddiad gan Un Llais Cymru i Bwyllgor Ardal Dwyfor ar y 16eg o Ebrill 2013. Nodwyd nad oedd cofnod o bwy oedd cynrychiolaeth Cyngor Tref Porthmadog ar y pwyllgor hwn ac enwebwyd Cyng Carol Hayes i fynychu . Cytunodd.
708   Llythyr gan David Medcalf o Ffrindiau Borth-y-Gest yn gofyn am gopi o gofnodion Cyngor Tref Porthmadog yn y Saesneg.
Penderfynwyd :llythyr yn ôl yn nodi nad yw’n bolisi'r Cyngor Tref i gynhyrchu cofnodion 
dwyieithog, gan awgrymu yn garedig y gallai aelod o’r Ffrindiau sydd yn siarad Cymraeg  eu cyfieithu iddo. Cadarnhawyd fod copi o’r cofnodion, unwaith meant wedi eu cymeradwyo ,  yn cael eu gyrru i’r llyfrgell ac i wefan y Cyngor bob mis.
709 Ysgol Eifion Wyn, Porthmadog. Cais am gyfraniad tuag at gostau mynd a 52 o blant i Eisteddfod Genedlaethol yr Urdd yn dilyn eu llwyddiant mewn saith cystadleuaeth yn yr Eisteddfod Sir.
Datgelodd y Cyng Jason Humphreys ddiddordeb yn y cais hwn gan ei fod ar y Corff Llywodraethu.

Penderfynwyd : eu cefnogi gyda £500 o gyfraniad gan eu llongyfarch a dymuno bob lwc iddynt.
710 Penderfynwyd gwneud y sylwadau canlynol i’r ceisiadau  cynllunio a ddaeth i law:
i)
C13/0163/44/LL -
Codi 2 annedd deulawr arwahân. Safle ger Cefn y Gader, Morfa Bychan, Porthmadog, Gwynedd, LL49 9JA
GWRTHWYNEBU :  ar sail fod y cais hwn yn tafellu hen gynlluniau, gan  godi cwestiynau beth sydd yn digwydd i’r hen gynlluniau oedd yn cynnwys 5 tŷ fforddiadwy ( allan o’r 9) .Byddai hyn yn gosod cynsail a byddai cais arall yn dilyn am 2 dŷ arall ac yn y blaen. Nodwyd pryder hefyd am y carthffosiaeth a’r goleuadau stryd.
ii)
C13/0258/44/LL-
diddymu amod 106 ar ganiatâd C12/1269/44/LL sy’n cyfyngu defnydd 5 carafán deithiol i ddim mwy na 21 diwrnod yn olynol rhwng Mawrth 1af a Hydref mewn blwyddyn. Garreg Goch Caravan Site, Morfa Bychan, Porthmadog, Gwynedd, LL49 9YD.
GWRTHWYNEBU : ar y sail y byddai'r carafanau yn mynd yn rhai parhaol ac yn amddifadu'r ardal o lefydd i garafannau teithiol. Mae hyn yn mynd y fwy o broblem yn yr ardal yn barod.
iii)
C13/0279/44/LL- 
Am newid 2 ffenestr to presennol am ffenestri gromen ar flaen tŷ annedd a gosod 2 ffenestr to yn y cefn. 14 Pen Cei, Porthmadog, Gwynedd, LL49 9AT.
GWRTHWYNEBU : o 5 pleidlais i 3 yn dilyn cynnig gan y Cyng Bethan O Rees Jones, eiliwyd gan y Cyng Gavin Buckley. Byddai hyn yn gosod cynsail i ddatblygu anaddas i’r rhan hwn o’r dref.
iv)
C13/0265/44/CR-
Am newid 2 ffenestr to presennol am ffenestri gromen ar flaen tŷ annedd a gosod 2 ffenestr to yn y cefn. 14 Corn Hill, Porthmadog, Gwynedd, LL49 9AT.
GWRTHWYNEBU : fel yn iii) uchod.
v)
C13/0271/44/LL- Estyniad blaen a ffrynt siop newydd. Carafanau Hamdden Caravans, Madoc Street , Porthmadog, Gwynedd, LL49 9DB.
DIM GWRTHWYNEBIAD 
vi)
C13/0272/44/HY- Gosod arwydd ffasgia newydd heb ei oleuo. Carafanau Hamdden Caravans, Heol Fadog , Porthmadog, Gwynedd, LL49 9DB.
DIM GWRTHWYNEBIAD

vii)
C13/0279/44/LL- Codi ystafell haul ar falconi. 2 Pilot Houses, Borth-y-Gest, Porthmadog, Gwynedd, LL49 9TU
DIM GWRTHWYNEBIAD

Dau gais hwyr wedi dod i law:
C13/0326/44/LL-Codi estyniad unllawr cefn. 31 Tan-y-Foel, Borth-y-Gest, Porthmadog,LL49 9UE.
GWRTHWYNEBU :ar y sail y byddai hyn yn gosod cynsail ac yn or-ddatblygiad o’r ardal. Nodwyd fod y tai i gyd o’r un edrychiad ar hyn o bryd a gallai'r fath ddatblygiad agor y drysau i fwy o geisiadau cyffelyb.
C13/0352/44/LL-Gosod blaen newydd. 10 Heol yr Wyddfa, Porthmadog, LL49 9BT
DIM GWRTHWYNEBIAD

711 Gwefan Cyngor Tref Porthmadog.

Mynegwyd siom gan y Cyng. Carol Hayes nad w’r wefan yn fyw eto.

Adroddwyd yn ôl y bydd y Cadeirydd yn cysylltu yn uniongyrchol efo Faris i geisio cael y Wefan yn fyw cyn y cyfarfod nesaf,

